
Հ Ի Մ Ն Ա Վ Ո Ր ՈՒ Մ
ՀՀ ոստիկանության բժշկական վարչության հոսպիտալի << Քաղաքացիներին բժշկական օգնության և սպասարկման վճարովի ծառայությունների մատուցում>> ծրագրի գծով 2013 թ.-ի համար առաջարկվող արտաբյուջետային եկամուտների  և ծախսերի ՀՀ կառավարության որոշման նախագծի վերաբերյալ

ՀՀ Ոստիկանության Բժշկական վարչության հոսպիտալի (այսուհետ` հոսպիտալ)  արտաբյուջետային միջոցների հաշվին 2012թ.-ին մուտքագրվել է 9448.0 հազ.դրամ, նախահաշվով նախատեսված 8500.0 հազ. դրամի դիմաց:  Աճը` 11.2%  պայմանավորված է այն հանգամանքով, որ  բժշկական օգնության և սպասարկման վճարովի ծառայություններից, տարվա ընթացքում, փաստացի  օգտվողների  թիվը` 430 անձ, գերազանցել է հաշվարկային` 350-360 անձ ցուցանիշը :
Հոսպիտալի 2013թ.-ի արտաբյուջետային միջոցների մուտքերի հաշվարկային ցուցանիշը կազմում է 12000.0 հազ.դրամ, որը 2012թ.-ի փաստացի մուտքերը գերազանցում է 2552.0 հազ. դրամի չափով  կամ 27 %-ով :  Տվյալ դեպքում նկատի է առնվել վճարովի ծառայություններից օգտվողների աճի միտումը (5-10%), ինչպես նաև ս/թ հունվարի 31-ին սահմանված կարգով հաստատված բուժծառայությունների նոր գնացուցակով դրանց արժեքի  շուրջ 20 %-ով  բարձրացումը: Վերջինս պայմանավորված էր հետևյալ հիմնական հանգամանքներով.  մատուցվող բուժծառայությունների գնացուցակը հաստատվել էր դեռևս 2009թ.-ին, երբ հոսպիտալում անեսթեզիայի ընթացքում գերազանցապես օգտագործվում էր դիտիլին և ֆտորոտան, որոնք ունեն մի շարք կողմնակի բացասական ազդեցություններ: Ներկայումս գործածվում է առավել արդիական դեղամիջոցներ` տրակրիում, արդուան, իզոֆլորան, որոնց արժեքը նախկինում գործածվող դիտիլինի համեմատությամբ բավականին բարձր է և որպես արդյունք 1 հիվանդի միայն անեսթեզիայի ուղղությամբ կատարվող ծախսը աճել է 5000-7000 դրամով: 2012 թվականի համեմատ աճել են նաև վերոհիշյալ դեղամիջոցների արժեքները` մասնավորապես իզոֆլորանի արժեքը` 9000-ից 15700 դրամով( 74.4%), մորֆինը` 185-295դրամով (59,5 %): 

Նոր հաստատված գնացուցակը միտված է բացառապես հոսպիտալի կողմից իրականացվող ծառայությունների ուղղությամբ կատարվող վերոհիշյալ և համանման այլ լրացուցիչ ծախսերի փոխհատուցմանը:
 Հոսպիտալի 2013թ.-ի արտաբյուջետային միջոցների ծախսերը, տարեսկզբի 2300.2 հազ. դրամ մնացորդի հետ միասին կազմում է 14300.0 հազ. դրամ և այն նախատեսվում է օգտագործել հետևյալ հիմնական ուղղություններով. 
- Աշխատանքի վարձատրություն (պարգևավճարներ)`  1200.0 հազ.դրամ, որը նախորդ տարվա փաստացի վճարումների կրկնապատիկն է և պայմանավորված է, մի կողմից, նոր եկամտային հարկի կիրառման, մյուս կողմից,  եկամուտների աճին համահունչ, նյութական  խրախուսման համակարգում մասնագիտական  և կատարողական բարձր ցուցանիշներ  ունեցող աշխատակցների թվի ավելացման հանգամանքներով:
- Վարչական  ծառայություններ (հոդված` 4231)`
759.0 հազ. դրամ. նախատեսվում է բժշկական թափոնների վնասազերծման գծով ծախսերը ֆինանսավորելու համար (1265 կգ.-ի հաշվարկով, 1 կգ.-ը` 600 դրամ գնով) :

-   Շենքերի և կառույցների ընթացիկ նորոգում և պահպանում (հոդված` 4251)` 1562.9 հազ. դրամ. նախատեսվում է  հոսպիտալի հիվանդասենյակների ընթացիկ վերանորոգման համար անհրաժեշտ և գնումների պլանում ներառված շինարարական ապրանքների, նյութերի  ձեռք բերման նպատակով:
- Մեքենաների և սարքավորումների ընթացիկ նորոգում և պահպանում (հոդված` 4252)`  500,0 հազ. դրամ . նախատեսվում է   բժշկական սարքավորումների մշտապես առաջացող տեխնիկական զննման և վերանորոգման աշխատանքների գծով ծախսերը ֆինանսավորելու համար:

-  Գրասենյակային նյութեր և հագուստ  (հոդված` 4261)`  150.0 հազ. դրամ. նշված գումարով նախատեսվում է ձեռք բերել գրասենյակային նյութեր, պարագաներ             (հաշվիչ մեքենա,  ԽՍԲ ֆլեշ սարք, մկնիկ,  բաղադրանյութ,  շտամպի թանաք, ֆայլ թղթապանակ, ռեգ երկողմանի  թղթապանակ, դիսկ CD, տոներ,սեղմակ, թուղթ A-4             ֆորմատի և հեռախոսի լար և այլն) :
             

- Առողջապահական և լաբորատոր նյութեր (հոդված` 4266)` 958.4 հազ. դրամ.

լաբորատոր հավաքածուներ, թթվածին   ձեռք բերելու համար:
-Հատուկ  նպատակային  այլ  նյութեր  (հոդված` 4269)` 140.0հազ. դրամ. Նախատեսվում է էլեկրոսրտագիր սարքավորումների ժապավեն ձեռք բերելու համար (100 հիվանդի հաշվարկով) :
-  Կենցաղային և հանրային սննդի նյութեր (հոդված` 4267)`   1145.0 հազ. դրամ.

հոսպիտալի կարիքների համար կենցաղային, տնտեսական նյութեր (լվացման և մաքրող
միջոցներ, օճառ ձեռքի և հեղուկ փականներ պղնձյա տարբեր չափերի, ծորակ ջրի,

ծորակի միջուկ,  պատուհանի փական բռնակով,կոթառ, սիֆոն,զուգարանակոնքի ծալուկ և
բաչոկի  աքսեսուարներ, էլեկտրոդ,դռան ներդիր փականի միջուկ և  կողպեքներ տարբեր,

էլ.հոսանքի մեկուսիչ ժապավեն կտորե հիմքով,  վարդակ, էլ ավտոմատ անջատիչներ 

տարբեր  (այդ թվում եռաֆազ և փաթեթային), մետաղյա աստիճաներներ ալյումինից,

ենթակայանի էլ. շիթերի սպունգ   էլ.լամպ 500W , ցերեկային լամպ, ավտոմատ)  ձեռք 

բերելու համար:
-Վարչական  սարքավորումներ (հոդված` 5122)`  7841.9 հազ. դրամ. Նախորդ տարվա նկատմամբ տվյալ հոդվածով նախատեսվող միջոցների   շուրջ 2.5 անգամ աճը պայմանավորված է  հոսպիտալում  90-ական    թվականերին  ստացված,   ֆիզիկապես և ֆունկցիոնալ առումով մաշված առանձին սարքավորումների և գույքի  արդիականացման, հոսպիտալի սանհանգույցների, վիրահատարանների, լաբորատոր հետազոտությունների, մանրեազերծման լաբորատորիայի համար անհրաժեշտ գույքի և սարքավորումների ձեռք բերման անհրաժեշտությամբ: Անվանացանկը ներառված է գնումների պլանում :
                                    ՀՀ ոստիկանություն
